
ডাকঘর ১৩১৮ সালে গ্রন্থাকারে প্রকাশিত হয় । । -
অচলায়তন গ্রন্থাকারে ডাকঘরের পরে প্রকাশিত হয় ; কিন্তু ডাকঘর রচনার পূর্বে অচলায়তন লিখিত ও সাময়িক পত্রে প্রকাশিত হইয়াছিল, এইজন্য রচনাবলীতে উহা ডাকঘরের পূর্বে মুজিত হইয়াছে।
দুই বোন
দুই বোন ১৩৩৯ সালে গ্রন্থাকারে প্রকাশিত হয়। বিচিত্রা মাসিক পত্রে ( ১৩৩৯ অগ্রহায়ণ-ফাঙ্কন ) উপন্যাসটি ধারাবাহিক প্রকাশিত হইয়াছিল।
দুই বোন সম্বন্ধে রবীন্দ্রনাথের একটি পত্র বিচিত্রায় ( শ্রাবণ ১৩৪১ ) মুদ্রিত হইয়াছিল, নিম্নে তাহ সংকলিত হইল—
তুমি লিখেছ তোমার বান্ধবী আমার কল্পিত ‘দুই বোন’ এর ভাগ্যবিভ্রাটের যত দোষ চাপিয়েছেন শশাঙ্কের ঘাড়ে। তিনি লক্ষ্য করেন নি যে দোষটা প্রকৃতি মায়াবিনীর। মানুষের চলবার বাধী রাস্তায় সেই নিষ্ঠুর চোর-ফাদ পেতে রাখে, অসন্দিগ্ধমনে চলতে চলতে হঠাৎ পথিক এমন জায়গায় পা ফেলে যেখানটাতে ঢাকা গর্ত। শশাঙ্কের সংসারষাত্রার রাস্তাটা দেখতে ছিল মজবুত, কিন্তু শশাঙ্কের চলনের পক্ষে ছিল পিছল । হতভাগা ঘাড়মোড় ভেঙে পড়বার পূর্বে সে কথাটা তার আপনার কাছেও যথেষ্ট গোচর হয় নি। দিনগুলো চলছিল ভালোই, কিন্তু যে সঁাকে বেয়ে চলছিল তার বাধনে ছিল ফাক। কেননা, শশাঙ্কে শমিলায় ভিতরে ভিতরে জোড় মেলে নি, অথচ ফাটলটা উপর থেকে ধরা পড়ে নি চোখে । হঠাৎ বাইরে থেকে মড়মড় করে চাড় লাগবার আগে সে কথা কি ওরা কেউ জানতে পেরেছিল। যখন জানা গেছে তখন তো কপাল ভেঙেছে । পরামর্শদাতা বলবে ফাট কপালে ব্যাণ্ডেজ বেঁধে ভালোমানুষের মতো সেই সাবেক রাস্তায় উছোট খেতে খেতে লাঠি ধরে খুঁড়িয়ে চলা কর্তব্য। শশাঙ্ক সেইভাবেই চলত। কিন্তু শৰ্মিলা বলে বসল তেমন চলায় কোনো পক্ষেই সুখ নেই। স্পর্বাপূর্বক আপন বিশেষ প্ল্যান অনুসারে ভাগ্যকে সংশোধন করবার প্রস্তাব জানালে। কিন্তু ভাগ্যলিপির উপরে কলম চালানো এত সহজ নয়। সে কথাটা বুঝেছিল উৰ্মিমালা। ভূমিকাম্পনিক কেন্দ্রের উপরে কাচ

